
НҰРМАНҚЫЗЫ Арайлым,
Түркістан облысы білім беруді дамыту орталығының әдіскері.

"ЖАС КӨШБАСШЫ" ЖОБАСЫ ЖАС ДИРЕКТОРЛАРДЫҢ КӨШБАСШЫЛЫҚ ҚҰЗЫРЕТТІЛІКТЕРІН ДАМЫТУ ОРТАСЫ

"Жас көшбасшы" жобасы: жас директорлардың көшбасшылық құзыреттіліктерін дамыту ортасы.
Алғашқы жұмыс күнінен бастап жаңадан тағайындалған мектеп директорлары мен көп жылдық тәжірибесі бар басшылардың бірдей жауапкершілік пен міндеттерге ие екені белгілі. Басшылық қызметте кеткен қателіктерге жеңілдік жасалмайтыны және әр қателіктің білім беру ұйымының жұмысына әсер ететіні анық. Сондықтан мектеп басшыларының кәсіби және жеке қасиеттерін, әлеуметтік және кәсіби ұстанымдарын дамытуға ерекше назар аудару қажет. Осы қажеттілікті ескере отырып, «Жас көшбасшы» жобасы «Баршаға қолжетімді сапалы білім» ұлттық баяндамасы аясында өз жұмысын бастады. Бұл жоба мектеп басшыларын қолдауға, олардың басқарушылық дағдыларын жетілдіруге және білім беру саласында көшбасшылық құзыреттіліктерін дамытуға бағытталған.
Жобаның мақсаты:
Жаңадан тағайындалған (1-3 жыл ішінде) мектеп басшыларының біліктілігін арттыру, көшбасшылық құзыреттіліктерін дамыту және олардың инновациялық кәсіби өсуіне ықпал ету.
Жобаның міндеттері:
· Жаңа қызметке бейімделу кезінде басшыларға қолдау көрсету.
· Басқарушылық топтарға әдістемелік, ұйымдастырушылық, консультативтік және ақпараттық көмек көрсету.
· Көшбасшылық менеджменттің тиімді әдістерін оқыту.
· Жас басшылардың шығармашылық және инновациялық әлеуетін арттыру.
Қазіргі білім беру саласындағы талаптар
Білім беру саласы қоғамның дамуы мен өркендеуінің негізгі тірегі болып табылады. Жаһандық өзгерістер мен цифрлық дәуірдің талаптарына сәйкес, білім беру жүйесінде жаңашыл жобалар мен тәжірибелер енгізілуде. Бұл үрдістер тек білім сапасын арттырып қоймай, оқушылардың шығармашылық әлеуетін, әлеуметтік және зияткерлік дағдыларын дамытуға бағытталған.
Тәжірибелік семинарлар және жобалар
Жоба аясында «Жаңашылдыққа бастаған жобалар заманауи білім беру нәтижесіне қол жеткізу тәсілі» тақырыбында тәжірибелік семинар ұйымдастырылды. Семинар Отырар ауданы Ш. Уәлиханов атындағы ЖББМ базасында өтті. Жоба мүшелері бірнеше жаңашылдыққа бағытталған жобаларды таныстырды:
«Тапқырман»
«Бірігіп ойланамыз»
«Білім экспресі»
«Robo Team»
Бұл жобалар оқушыларды заманауи білім беру әдістері арқылы жан-жақты дайындауды мақсат етеді. Әрбір жоба өз ерекшелігімен заманауи білім беру жүйесіне жаңа тәсілдер мен құралдарды ұсынды.
Менторлық бағдарлама және педагогикалық дуэт
Жобаның бір бөлігі ретінде өңірдегі тәжірибелі, білікті басшылар жас директорларға тәлімгер болып бекітілді. «Педагогикалық дуэт» бағыты аясында бірлескен іс-шаралар жоспары әзірленді. Бұл тәлімгерлік жас басшыларға кәсіби қолдау көрсетіп қана қоймай, тәжірибелі басшылардың басқарушылық тәжірибесін меңгеруге мүмкіндік береді.
Қазіргі таңда жобаның бір жылдығын қорытындылау мақсатында «Жаңа мектеп – жаңарған жоба» виртуалды жобалар көрмесінің әзірленуде. Көрменің мақсаты инновациялық және шығармашылық шешімдерді дамыту арқылы білім беру ұйымдарының өзекті мәселелерін шешуге бағытталған жобаларды тарату. Оқу-тәрбие процессін дамытуға, мектептің қоғаммен байланысын және білім алушылардың қызығушылығын арттыруға бағытталған.
Қорытындылай келе, "Жас көшбасшы" мектебі – жас директорлардың көшбасшылық құзыреттіліктерін дамытуға арналған маңызды алаң. Бұл бастама білім беру сапасын арттырып, заманауи талаптарға сай білікті басшыларды даярлауға ықпал етеді. Сонымен қатар, жас көшбасшылар үшін бұл жоба кәсіби өсу мен жаңа мүмкіндіктерге жол ашады. Жоба өз мақсаттарын толық жүзеге асыру арқылы білім беру жүйесіне тың серпін береді және болашақта елдің дамуына үлес қосатын көшбасшыларды қалыптастырады.

